MINUTI 

KAMRA TAD‑DEPUTATI

IL‑ĦDAX‑IL PARLAMENT

KUMITAT MAGĦŻUL TAL‑KAMRA (REGOLAMENTAZZJONI TAL‑PROKREAZZJONI MEDIKAMENT ASSISTITA)

LAQGĦA NRU 8
It‑Tlieta 18 ta’ Mejju 2010.
Il‑Kumitat Magħżul (Regolamentazzjoni Medikament Assistita) iltaqa’ fil‑Palazz, il‑Belt Valletta,  fis‑7.35 p.m.
L‑Onor Jean Pierre Farrugia, President tal‑Kumitat, ippresieda.

PREŻENTI
L‑Onor Francis Agius u l‑Onor Michael Farrugia.
TALBA

Il‑President tal‑Kumitat qal it‑talba.  

KARTI

Il-President tal-Kumitat ippreżenta numru ta’ dokumenti li sar referenza għalihom matul il‑laqgħa:

· Korrispondenza mingħand l-Uffiċċju tal-Avukat Ġenerali datata 6 ta’ April 2010
· Korrispondenza mal-Justice Unit datata 6 ta’ Mejju 2010
· Korrispondenza mal-Uffiċċju tal-Avukat Ġenerali datata 11 ta’ Mejju 2010
· ‘Restoring faith in politics – General Election 2010’ maħruġ minn The Catholic Union of Great Britain
· Sentenza tal-Qorti Kostituzzjonali Taljana 151/2009 tal-1 ta’ April 2009
· Sentenza tal-Qorti Ewropea tad-Drittijiet tal-Bniedem tal-1 ta’ April 2010

· Liġi Taljana – Legge 40 – Norme in materia di procreazione medicalmente assistita (li saret referenza għaliha wkoll f’laqgħat preċedenti)  tad‑19 ta’ Frar tal‑2004
· Liġi ta’ Victoria fl-Awstralja – Act No 63/1995 – Infertility Treatment Act 1995

· Liġi ta’ New Zealand – Public Act 2004 No 92 – Human Assisted Reproductive Technology Act 2004

· Liġi tar-Renju Unit - Human  Fertilisation and Embryology Act 1990 
KOMUNIKAZZJONI MAL‑JUSTICE UNIT FI ĦDAN IL‑MINISTERU TAL‑ĠUSTIZZJA U L‑INTERN U MAL‑UFFIĊĊJU TAL‑AVUKAT ĠENERALI 

Il‑Kumitat ikkunsidra l‑korrispondenza li saret mill‑Kumitat kemm mal‑Justice Unit fi ħdan il‑Ministeru tal‑Ġustizzja kif ukoll mal‑Uffiċċju tal‑Avukat Ġenerali u ddiskuta jekk skont Mozzjoni 113 il‑Kumitat hux mistenni li jagħmel biss rakkomandazzjonijiet lill‑Gvern jew inkella jabbozza dik li għandha tkun liġi dwar il‑prokreazzjoni medikament assisita.

Il‑Kumitat qabel illi għandu jsegwi l‑parir tal‑Avukat Ġenerali u jagħti biss parir u mhux jabbozza l‑liġi. Ir-rakkomandazzjonijiet għandhom jintbagħtu lill-Ministru tas-Saħħa, li jkun il-Ministeru tiegħu flimkien mal-Uffiċċju tal-Avukat Ġenerali li jabbozzaw tali liġi.
DEĊIŻJONI TAL‑KUMITAT DWAR KWESTJONIJIET PENDENTI

Iċ‑Chairman qassam abbozz ta’ rakkomandazzjonijiet preliminari ibbażat fuq dawk ir‑rakkomandazzjonijiet li kienu approvati mill‑Kumitat dwar l‑Affarijiet Soċjali fl‑2005, emendati skont dak li ġie diskuss u maqbul fil‑laqgħat preċedenti tal-Kumitat Magħżul.
Il‑Membri qablu li għandhom jiddiskutu sezzjonijiet 7, 8 u 9 ta’ dawk ir‑rakkomandazzjonijiet sabiex jintlaħaq qbil fuq dawk il-punti li ma kinux ġew konklużi fl-2006.
DISKUSSJONI DWAR LIĠIJIET FIL‑QASAM TAR‑RIPRODUZZJONI MEDIKAMENT ASSISTITA TA' DIVERSI PAJJIŻI BARRANIN

Matul id‑diskussjonijiet saret referenza għal‑liġijiet dwar il‑prokreazzjoni medikament assistita tal‑Italja, tar‑Renju Unit, ta’ New Zealand u ta’ Victoria, l‑Awstralja.
Il‑Kumitat innota li l‑liġi tal‑Italja hija partikolarment relevanti għall‑fatt li din ħarġet qabel ma kienet teżisti liġi dwar il‑koabitazzjoni; li hija l‑istess ċirkostanza li tinsab fiha Malta.

Fid‑9.35 p.m. il‑Kumitat aġġorna b’aġenda u data li jridu jiġu komunikati aktar tard.

